
До

Министерство за труд и Социјална политика

од Пивара Скопје АД
Предмет: ЗАБЕЛЕШКИ ПО ПРЕДЛОГ НА ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА РАБОТНИТЕ ОДНОСИ објавен на www.ener.gov.mk, на 07.04.2021 година

Пивара Скопје АД е компанија со речиси стогодишно постоење, препознаена како општествено одговорна компанија, која се грижи за заедницата, а истовремено максимално се залага за почитувањето на човековите права, а особено на правата на вработените.
Од друга страна, со цел да не дојде до прекин на работниот процес, кој е исклучително специфичен, сметаме дека во делот на дејностите кои се наведени како исклучок во членот 134, став 3 од предметниот Предлог - Закон за изменување на работните односи, треба да се дополнат со дејноста:
· Производство на пиво и безалкохолни пијалаци, односно Производство на освежителни пијалаци; минерална вода и друга флаширана вода согласно Националната Класификација на дејности.

Ова од причина што во дејноста “Производство на пиво и безалкохолни пијалаци” не смее да дојде до прекин во производствениот процес, поради наведените причини:

Производството на пиво и безалкохолни пијалаци е комплексен и специфицен процес. Се работи за процес кој е контролиран и управуван од живи организми (пивски квасци). Квалитетот на производот во најголема мера зависи од активноста на овие живи микроорганизми кои мора да бидат постојано надгледувани и чувани во активна состојба. Процесот на производство на пиво вклучува алкохолна ферментација на пивски квасец која се одвива во континуирано времетраење од неколку дена. Ова значи дека процесот на ферментација (добивање на алкохол) е исто така континуиран и задолжително мора да биде постојано следен.  Дополнително, а со цел овој процес да се одвива непречено, потребно е да се има 24/7 поддршка од делот на енергетика т.е непрекинато снабдување со воздух, вода, ладилна и топлотна енергија. Ако во некој од горе наведените случаи дојде до прекин со снабдувањето, истото ќе значи нарушување на квалитетот на производот, а следствено на тоа и огромна загуба. Исто така, специфичните енергенси и продукти кои се добиваат во производството, како што се CO2 и Метан бараат постојан мониторинг и надзор 24/7 за да не дојде до било какво загрозување на општата безбедност и животната средина. Од друга страна, при неработење во некој ден, односно во недела согласно предложениот закон, секое рестартирање на производството е поврзано со загуби на ресурсите - вода и енергија, што покрај неекономичното управување со природните ресурси, значи и дополнително загадување на животната околина.

Поради спецификата на процесите и потребниот квалитет што треба да го гарантираме за нашите производи, а со цел да обезбедиме најквалитетни производи за нашите потрошувачи, прекинот на работата во недела би значело дополнително изгубено продуктивно време (уште една до две смени во Понеделник) за да го рестартираме производството. 

Подетално, ова може да се опише на следниот начин:

· За процесот на производство на пиво да започне во понеделник, потребна е е претходна припрема на производот и производната опрема која претходна припрема трае најмалку 24 часа,

· Со цел да почне процесот на точење на пиво на линија, потребна е претходна припрема, а исто така пивото треба да биде исфилтрирано најмалку 24 часа пред започнување со точењето,

· Со оглед на тоа што се работи за производ кој се користи како исхрана, задолжително мора да се изврши санитација на целокупната опрема пред употреба, кое што мора да се изврши најмалку 8 часа пред опремата да почне да се користи,

· Подесувањето, штелувањето на линиите за производство на пиво согласно програмата за работа, треба да биде направено најмалку 8 часа пред започнувањето на процесот

Прекинот на работата во недела за производството на безалкохолни пијалаци би значело дополнително изгубен работен ден понеделник кој би бил без производство поради следните спецификите на претходните постапки во кои е вклучено:

· Санитација на целокупната опрема пред употреба во траење од 6 часа,

· Претходна припрема која се состои од загревање на опремата за пастеризација во траење од 3 часа,

· Претходна припрема на шеќерен сируп во траење од 8 часа,

· Припрема на финален сируп во траење од 3-4 часа,

· Подесување на производствените линии согласно програмата за работа во времетраење од 2 часа.

Производството на пиво и безалкохолни пијалаци и ограничувањето да работиме во недела би имало негативни импликации, особено од со директна последица на тоа би било нарушен квалитет (свежина) на нашите производи на пазарот, доведувајќи се во опасност и од евентуална расипливост, што во крајна линија значи и генерирање на дополнителни оперативни трошоци. 

Со оглед на наведеното, сметаме дека јасно е прикажано дека Производство на пиво и безалкохолни пијалаци, односно Производство на освежителни пијалаци; минерална вода и друга флаширана вода согласно Националната Класификација на дејности, е една од дејностите каде што не смее да дојде до прекин на работниот процес, и согласно на тоа треба да биде наведена како исклучок во членот 134, став 3 од предметниот Предлог - Закон за изменување на работните односи.

Истовремено, како компанија се обврзуваме да обезбедиме користење на ден на неделен одмор за вработените, на начин што во недела не би работиле сите вработени, а на оние што би работеле, како и досега, би им се исплаќал законски пропишаниот додаток на плата за работа во недела, што е во целосна согласност со Препорачаното решение во Проценката за влијание на регулативата.

Со почит,

Пивара Скопје АД

28.04.2021 година

